
Permisos e medidad de conciliacion

Permiso de lactacion

O permiso de lactacién consiste no dereito a ausentarse do posto de traballo até que a crianza lactante
cumpra 9 meses. Este permiso pddese gozar de varias formas, entre elas:

Unha hora de ausencia do traballo, que se pode dividir en duas fracciéns.

A persoa traballadora pode optar tamén por substituir este permiso retributivo por unha reducién da xor-
nada en media hora;

ou por acumulalo en xornadas completas.

Este permiso é un dereito individual dos traballadores e traballadoras, e non se pode transferir & outra
persoa proxenitora, adoptante, gardadora ou acolledora.

A duracién incrementarase proporcionalmente nos casos de nacemento, acollemento ou adopcién mdltiples.

Se hai duas persoas proxenitoras, adoptantes, gardadoras ou acolledoras que exerzan este dereito coa
mesma duracion e réxime, poderan estender o periodo de goce até que a crianza lactante cumpra 12 meses;
neste caso, con reducién proporcional do salario desde os 9 até os 12 meses.

A nova redaccion do artigo 37.4 aprobada o 20 de decembro de 2023 elimina a remision a negociacion
colectiva ou acordo individual coa empresa. Mais se non esta estabelecida a concrecion da duracién no
convenio, debe realizarse o calculo en cada empresa. Pero non pode denegar o permiso.

Outros permisos e medidas de conciliacion

Ademais do permiso de lactacion existen outros permisos e medidas de conciliacién que poden solicitar
os traballadores e as traballadoras, como por exemplo:

Permiso de nacemento e coidado de menor: € o dereito a suspender o contrato de traballo durante 16
semanas (amplidbeis en caso de parto multiple, adopcion, acollemento ou discapacidade do/a menor) por
nacemento, adopcién, garda con fins de adopcién ou acollemento.

Este permiso € igual para cada persoa proxenitora e € intransferibel. A sta duracién pode ampliarse en 2
semanas mais por cada crianza a partir da segunda, no caso de parto, adopcion, garda con fins de adopcion
ou acollemento multiples.

Permiso por nacemento de fillo/a prematuro/a ou que precise hospitalizacién: é o dereito a ausentarse do
traballo durante unha hora diaria, que se pode acumular en xornadas completas, até que o/a menor cumpra
9 meses. Este permiso é compatibel co de lactacién e co de maternidade/paternidade.

Permiso por coidado de menor con enfermidade grave: é o dereito a reducir a xornada de traballo nun
minimo dun 50% para coidar dun/ha menor de 18 anos que padeza unha enfermidade grave que requira
hospitalizacién de longa duracién ou coidado continuado domiciliario. Ao chegar & maioria de idade, se per-
sistise 0 padecemento do cancro ou a enfermidade grave, diagnosticada antes de alcanzar a referida maioria
de idade, e subsistise a necesidade de hospitalizacién, tratamento e de coidado durante este, manterase a
prestacion econdmica até os 23 anos de idade. Porén, cumpridos os 18 anos, poderase recofiecer a presta-
cion até que o/a causante cumpra 23 anos nos supostos de padecemento de cancro ou enfermidade grave
diagnosticada antes de alcanzar a maioria de idade, sempre que no momento da solicitude se acrediten os
requisitos estabelecidos nos apartados anteriores, agéas a idade. Asi mesmo, manterase a prestacién econé-
mica até que o/a causante cumpra 26 anos se antes de alcanzar os 23 anos acreditase, ademais, un grao de
discapacidade igual ou superior ao 65 por cento.

Reducién de xornada por coidado de familiar: € o dereito a reducir a xornada de traballo entre un 12,5% e



un 50% para coidar dun/ha familiar até o segundo grao de consanguinidade ou afinidade que non se poida
valer por si mesmo/a por razons de idade, accidente, enfermidade ou discapacidade.

Os tres primeiros anos daranse por cotizados ao 100%

Permiso por exames prenatais e técnicas de preparacion ao parto: é o dereito a ausentarse do traballo co
tempo necesario para realizar os exames prenatais e as técnicas de preparacion ao parto que deban reali-
zarse dentro da xornada de traballo. Este permiso non ten unha duracién determinada, senén que depende
do tempo necesario para realizar as probas médicas.

Permiso por razéns de violencia de xénero: € o dereito a reducir ou reorganizar a xornada de traballo, a
mobilidade xeografica ou a suspensién do contrato de traballo das traballadoras que sexan vitimas de violen-
cia de xénero. Para solicitar este permiso, é necesario acreditar a situaciéon de violencia de xénero mediante
unha orde de proteccion, un informe do Ministerio Fiscal ou un informe dos servizos sociais ou sanitarios. A
empresa non pode denegar o permiso.

